
ERTAKTERAPIYA VOSITASIDA METAKOGNITIV

KO‘NIKMALARNI RIVOJLANTIRISHNING PSIXOLOGIK-

PEDAGOGIK XUSUSIYATLARI

Muxiddinova D.Sh.
CHDPU “Maktabgacha va boshlang’ich ta’lim metodikasi”
kafedrasi o’qituvchisi

Tayanch so‘zlar: ertakterapiya, metakognitiv ko‘nikma, refleksiya, psixologik rivojlanish, bolalar
tafakkuri, o‘yin terapiyasi

KiitoueBble cJ10Ba: CKa3KOTEparlisi, METAKOTHUTHBHOE yMEHHE, peduieKcHs, NCUXOJIOTHYECKOe
pa3BUTHE, IETCKOE MBIIIICHNE, UTPOBast TEPaIIHs.

Key words: fairy tale therapy, metacognitive skill, reflection, psychological development,
children’s thinking, play therapy.

PE3IOME:

Ushbu maqolada ertakterapiya texnologiyasi orqali maktabgacha yoshdagi bolalarda metakognitiv
ko‘nikmalarni shakllantirish imkoniyatlari tahlil qilinadi. Shuningdek, ertak asosida tashkil etilgan
mashg‘ulotlarning metakognitiv faollikni oshirishdagi samaradorligi yoritiladi.

PE3IOME:

B naHHO# cTaTbhe aHATM3UPYIOTCS BO3MOXKHOCTH ()OPMUPOBAHKS METAKOTHUTUBHBIX YMEHHIT y Jie-
Teil JIOLIKOJIEHOTO BO3pACTa MOCPEICTBOM TEXHOJIIOIMH CKa3korepanuu. Kpome Toro, ocsernaercs
3¢ (EKTHBHOCTD 3aHATHIH, OPraHM30BaHHBIX HA OCHOBE CKA30K, B MOBBILICHUH METAKOIHUTHBHON
AKTUBHOCTH.

SUMMARY:

This article analyzes the possibilities of developing metacognitive skills in preschool children
through the technology of fairy tale therapy. It also highlights the effectiveness of activities based
on fairy tales in enhancing metacognitive activity.

Kirish. So‘nggi yillarda ta’limda metakognitiv ko‘nikmalar — ya’ni o°z fikrini
anglash, nazorat qilish va baholash qobiliyatlari — bolalarda mustaqil o‘rganish
va tafakkur madaniyatini shakllantirishning asosiy sharti sifatida qaralmoqda.
Maktabgacha yosh davrida bu ko‘nikmalar hali tabiiy ravishda shakllanmagan
bo‘lib, ularni rivojlantirish uchun o‘yin, tasviriy ijod va ertaklar eng tabiiy vosita
hisoblanadi.

Adabiyotlar tahlili: Ertakterapiya — bu bolalarning shaxsiy tajribasini,
hissiyotlarini va dunyoqarashini badiiy shaklda aks ettirishga imkon beruvchi

samarali psixologik-pedagogik metoddir. Bu borada bir qator olimlarimiz
izlanishlar olib borganlar, xususan, F.G‘oziyev, R.Mahmudova, M.Azizova,
Sh.Toshpulatova kabi olimlar bolalarda tafakkur, o‘z-o‘zini tahlil qilish
(refleksiya) va fikrlash jarayonlarini faollashtirishda psixologik muhit va o‘yin
terapiyasining ahamiyatini ta’kidlaydilar. D.Abdurahimova, M.Qodirova va
D.Maxmudova ishlarida ertaklarning bola ruhiyatiga ta’siri, ularning ijtimoiy-
madaniy moslashuvdagi o‘rni, shuningdek, reflektiv tafakkurni rivojlantirishdagi
roli yoritilgan.

Xorijiy tadqiqotlarda ertakterapiya (fairy tale therapy) bolalar psixologik
rivojlanishining universal vositasi sifatida keng o‘rganilgan. K.Zinkevich-
Evstigneeva, N.Chekh, T.Tkach, C.Jung va E.Frommning arxetip nazariyalari
ertakterapiya orqali bolaning o‘zini anglash, refleksiya va muammoli vaziyatlarda
moslashuvchan fikrlash qobiliyatini rivojlantirish mexanizmlari tahlil gilingan

Asosiy qism. Barchamizga ma’lumki, ertakterapiya maktabgacha yoshdagi
bolalarning psixologik, intellektual va emotsional rivojlanishida muhim
ahamiyatga ega bo‘lgan tarbiyaviy vositadir. U bolaning ichki dunyosini ochish,
his-tuyg‘ularini boshqarish, o‘z fikrlarini anglash va boshgalar bilan muloqotga
kirish jarayonini tabiiy tarzda yo‘lga qo‘yadi. Ertaklar bolalar uchun tanish va
qiziqarli bo‘lgan ramziy shakllarda insoniy tajribani aks ettiradi. Shu sababli
ertak orqali bola murakkab hayotiy vaziyatlarni, his-tuyg‘ularni va ijtimoiy
rollarni o‘zlashtiradi. Ertakterapiya texnologiyasi shaxsning refleksiv faoliyatini,
ya’'ni o‘z fikrini anglash, baholash va tahlil qilish qobiliyatini faollashtirishga
xizmat qiladi. Mazkur jarayon maktabgacha yoshda shakllana boshlaydigan
metakognitiv ko ‘nikmalarni rivojlantirish uchun qulay psixologik muhit yaratadi.

Metakognitiv ko‘nikmalar — bu insonning o‘z fikrlash jarayonini kuzatish,
nazorat qilish va uni ongli ravishda boshqarish qobiliyatidir. Bolada bu qobiliyat
tabiiy ravishda o‘yin, muloqot va tasavvur faoliyati orqali shakllanadi. Ertak
o‘yinli va obrazli tusga ega bo‘lgani sababli, bola unda qahramonlar harakatlari,
sabab-oqibat bog‘lanishlari, muammolar va yechimlarni idrok etish orqali o‘z
fikrlash faoliyatini boshqarishga o‘rganadi. Masalan, ertakdagi gahramon
nima uchun maqsadga erishganini yoki xatoga yo‘l qo‘yganini tahlil qilish
bola tafakkurida reflektiv fikrlash jarayonini uyg‘otadi. Shu yo‘l bilan bola o‘z
bilimi va harakatlarini baholashni, ularni tahlil gilishni, to‘g‘rilashni o‘rganadi.
Ertakterapiya mashg‘ulotlari jarayonida bolalarning o‘z fikrini anglash va
boshqalar bilan tagqoslashga bo‘lgan ehtiyoji ortadi. Ular ertak gahramonlari
orqali o‘z ichki holatlarini, his-tuyg‘ularini namoyon etish imkoniyatiga ega
bo‘ladilar. Ertakdagi konflikt, sinov, yutuq yoki muvaffaqiyatsizlik holatlari
bolaning ruhiy dunyosida aks-sado beradi. Shu orqali bola o‘z his-tuyg‘ularini

boshgqarish, ularni nomlash, farqlash va tahlil qgilishga o‘rganadi. Bunday tajriba
metakognitiv faoliyatning emotsional komponentini shakllantiradi.

Ertakterapiya metodikasida bolaning faol ishtiroki alohida ahamiyat kasb
etadi. Bola tayyor ertakni tinglash bilan cheklanmay, uni qayta hikoya qiladi,
davom ettiradi, yangi yakun yaratadi yoki o‘z versiyasini taklif etadi. Bu jarayon
0‘z-0‘zini anglash, mustaqil fikr yuritish va qaror gqabul qilishni rivojlantiradi.
Har bir yangi ertak holati bolaning tafakkurida yangi intellektual refleksiyalarni
uyg‘otadi. Shu tariga ertakterapiya bolaning kognitiv, ijtimoiy va emotsional
sohalarini integratsiyalashgan tarzdarivojlantiradi. Metakognitiv o°sish jarayonida
bolaning o‘zi haqidagi tasavvuri kengayadi. U o°z fikrlarini kuzatish, o‘rganish,
tahlil gilish orgali “men o‘ylayapman” va “men bilaman” degan tushunchalarga
ega bo‘ladi. Bu esa tafakkurning yuqori darajadagi shakliga o‘tishning asosi
hisoblanadi. Ertakterapiya bu bosqichni tabiiy, zo‘rlamasdan, o‘yin orqali
amalga oshiradi. Bolalar o‘zlarini ertakdagi qahramon o‘rniga qo‘yganlarida,
ular muammoli vaziyatda yechim topish, sabab va oqibatni tushunish, harakat
natijasini oldindan baholash kabi fikrlash jarayonlarini o‘zlashtiradilar. Shu bilan
birga, bola 0°z tajribasini baholashni, xatolardan saboq olishni o‘rganadi.

Ertakterapiyaning yana bir muhim jihati — bu bolada refleksiv nutgning
shakllanishidir. Ertakni tahlil qilish, qahramonlar o‘rtasidagi munosabatni
baholash va voqealar ketma-ketligini qayta hikoya qilish jarayonida bola o‘z
fikrini og‘zaki shaklda ifodalashni mashq qiladi. Nutq orqali fikrni ifoda etish
esa metakognitiv nazoratning asosiy vositasidir. Bola o‘z fikrini ifodalash
jarayonida uni gayta tahrirlaydi, aniglaydi, to‘ldiradi. Natijada nutq va tafakkur
uyg‘un rivojlanadi. Ertakterapiya mashg‘ulotlari orqali bolalarda o‘z fikrini
rejalashtirish, muammoni hal etish, muqobil yo‘llarni ko‘rish, natijani baholash
kabi faoliyatlar shakllanadi. Bu esa o‘quv jarayonida mustaqil o‘rganish va
0‘z-0°zini boshqarish ko‘nikmalarining asosi bo‘lib xizmat qiladi. Shuningdek,
ertak asosida tashkil etilgan faoliyat bolalarda ijodiy fikrlashni, sabr, diqqat,
hamdardlik va hamkorlikni rivojlantiradi. Bularning barchasi metakognitiv
kompetensiyaning tarkibiy qismlaridir.

Metakognitiv ko‘nikmalar rivojlanishida o‘yin terapiyasi elementlari ham
muhim o‘rin tutadi. O‘yin —bolaning eng tabiiy faoliyatidir. Ertakterapiyada o‘yin
obrazlar, harakatlar va rollar orqali amalga oshadi. Bola ertakdagi rollarni ijro etar
ekan, o‘z xatti-harakatlarini boshqaradi, vaziyatni tahlil qiladi, natijani oldindan
tasavvur giladi. Bu jarayonlar orqali bola o‘z tafakkurini ongli nazorat qilishni
o‘rganadi. O‘yin va ertakning birlashuvi bolada o‘z-0°zini tahlil qilishga, mustaqil
fikr yuritishga, qaror gabul qilishda mas’uliyatni his etishga yordam beradi.
Ertakterapiya mashg‘ulotlari bolalarda o‘z faoliyatini tahlil qilish, natijalarni

baholash, xatolarni ko‘rish va ularni to‘g‘rilash qobiliyatini shakllantiradi.
Masalan, ertak tinglangandan so‘ng “agar men qahramon o‘rnida bo‘lganimda
nima qilgan bo‘lardim?”’ kabi savollar orqali bolamuammoli vaziyatni tahlil giladi.
Bu tahlil o‘z fikrini anglashni chuqurlashtiradi va tafakkurda refleksiya jarayonini
faollashtiradi. Shu tariqa ertakterapiya metakognitiv fikrlashni bolalarga tabiiy,
emotsional va ijodiy yo‘l bilan o‘rgatadi. Ertakterapiya nafagat individual, balki
ijtimoiy o‘rganish uchun ham samaralidir. Guruhli mashg‘ulotlarda bolalar o0z
fikrlarini boshqalar fikri bilan tagqoslash, muhokama qilish, muqobil yechimlarni
ko‘rib chiqish orqali oz tafakkurini boyitadilar. Bu esa metakognitiv o‘sishning
ijtimoiy aspektini mustahkamlaydi. Bola o°z fikrining nisbiyligini tushunadi,
0‘z qarashlarini o‘zgartirish yoki yangilashni o‘rganadi. Natijada tafakkurda
moslashuvchanlik, ochiqlik va o0°z fikrini asoslash ko‘nikmalari shakllanadi.
Ertakterapiya texnologiyasi o‘quv-tarbiyaviy jarayonga tizimli tarzda joriy
etilganda, u bolalarda metakognitiv rivojlanishning barcha komponentlarini —
rejalashtirish, monitoring, refleksiya va baholashni gamrab oladi. Shuningdek,
u bolani o‘z fikriga, xatti-harakatiga, his-tuyg‘usiga nisbatan ongli munosabatda
bo‘lishga o‘rgatadi. Shu jihatdan ertakterapiya maktabgacha ta’lim tizimida
shaxsni har tomonlama rivojlantirish, mustaqil fikrlovchi, refleksiv va ijodkor
avlodni tarbiyalash uchun muhim psixologik-pedagogik vositadir. Ertakterapiya
texnologiyasining maktabgacha yoshdagi bolalar rivojlanishidagi o‘rni chuqur
psixologik asosga ega. Bolalar uchun ertak — bu nafaqat zavq bag‘ishlovchi badiiy
asar, balki hayotni o‘rganish, muammolarni hal qilish, his-tuyg‘ularni anglash va
ularni boshqarish maktabidir. Ertaklar bolaning ijtimoiy tajribasini kengaytiradi,
uni turli xarakterlar, holatlar, qiyinchiliklar bilan tanishtiradi. Shu tariga bola o‘z
xulg-atvori, fikrlashi va his-tuyg‘ularini gahramonlar tajribasi bilan taqqoslay
boshlaydi. Bu jarayonning o‘zi metakognitiv o‘sishning boshlang‘ich bosqichidir.
Ertakterapiya mashg‘ulotlari bolaning o‘z fikrini mustaqil shakllantirish,
uni tahlil qilish va xulosa chiqarish imkonini yaratadi. Har bir ertak voqeasida
muammoli vaziyat mavjud bo‘lib, bola uni hal etishda o‘z tafakkurini, tasavvurini,
tajribasini ishga soladi. Shu tarzda u fikrlash jarayonini rejalashtiradi, yechimni
sinovdan o‘tkazadi, natijani baholaydi. Bu jarayonlar metakognitiv faoliyatning
asosiy bosqichlarini o‘z ichiga oladi. Bola ertakni tinglabgina qolmay, u bilan
fikran ishlaydi, tahlil qiladi, 0‘z qarashlarini shakllantiradi. Ertakterapiya bolaning
o‘ziga ishonchini ham oshiradi. Qahramonlar muvaffaqiyatga erishganida bola
ham o°zida shunday kuch borligiga ishonadi. Aksincha, gahramon xato gilganda
yoki qiyinchilikka duch kelganda, bola uning o‘rnida o‘zini tasavvur qilib, to‘g‘ri
yo‘Ini topishga urinadi. Shu tarzda u o‘z tafakkurini tahlil gilish va nazorat gilish
ko‘nikmasini rivojlantiradi. Ertakdagi har bir ramz, harakat yoki yakun bolaning

shaxsiy hayot tajribasi bilan bog‘lanadi. Natijada, bola o‘z ichki dunyosini
yaxshiroq tushunadi, o‘z his-tuyg‘ularini aniqlay oladi va ularni ifodalashga
o‘rganadi.

Ertakterapiya mashg‘ulotlarida turli ijjodiy metodlardan foydalanish jarayonni
yanada samarali giladi. Masalan, bolalarga ertakni qayta hikoya qilish, yakunini
o‘zgartirish, yangi qahramon kiritish yoki o‘z ertagini yaratish kabi topshiriglar
beriladi. Bu faoliyatlar tafakkurning refleksiv va ijodiy komponentlarini
faollashtiradi. Bola ertakni o‘zgartirish jarayonida “agar shunday bo‘lsa-chi?”
degan savolni o‘ziga beradi. Shu orqali u hodisalar o‘rtasidagi sabab-oqibat
aloqalarini chuqurroq anglaydi va o°z fikrlashini ongli boshqarishni o‘rganadi.

Ertakterapiya metodikasida tasviriy faoliyat, dramatizatsiya, rolli o‘yinlar
kabi interfaol yondashuvlar muhim o‘rin tutadi. Bola ertakdagi qahramon rolini
ijro etar ekan, u nafaqat harakat qiladi, balki shu harakat ortidagi ma’noni his
qgiladi. Bu jarayonda bola o‘z hissiyotlarini boshqarishni, o‘zini tahlil qilishni,
boshqgalar bilan muloqot qilishni o‘rganadi. Har bir o‘yin epizodi bolada o‘z
fikrini rejalashtirish, baholash va to‘g‘rilash imkonini yaratadi. Shu tariqa o‘yin
va ertak birlashganda bolaning metakognitiv faolligi yanada oshadi. Ertakterapiya
mashg‘ulotlari davomida tarbiyachi yoki pedagogning yo‘naltiruvchi roli katta
ahamiyatga ega. Kattalar ertak mazmunini tahlil qilishda, savollar berishda,
muhokama tashkil etishda bolalarning fikrlash jarayonini faollashtiradilar. “Nima
uchun bu gahramon shunday yo‘l tutdi?”, “U boshgacha yo‘l tutganida nima
bo‘lardi?” kabi savollar bola tafakkurini chuqurlashtiradi, refleksiya jarayonini
rag‘batlantiradi. Shu tarzda bolada o‘z fikrini anglash, tahlil qilish va mustaqil
xulosa chiqarish ko‘nikmasi shakllanadi.

Ertakterapiya bolalarda nafaqat tafakkur, balki emotsional intellektni ham
rivojlantiradi. Bola o‘z hissiyotlarini nomlash, tushunish va boshqalar his-
tuyg‘“ularini hisobga olishni o‘rganadi. Bu esa muloqot madaniyatini, hamkorlikni
va empatiyani kuchaytiradi. Metakognitiv rivojlanish uchun emotsional
barqarorlik zarur shartlardan biridir. Bola oz holatini tahlil qila olganida, u fikrini
ham ongli tarzda boshqaradi. Shu sababli ertakterapiya jarayonida bolalarning
hissiy holatini qo‘llab-quvvatlash, ularni ruhiy jihatdan quvvatlantirish muhim
ahamiyat kasb etadi. Umuman olganda, ertakterapiya vositasida metakognitiv
ko‘nikmalarni rivojlantirish jarayoni bolaning o°zini anglash, fikrini nazorat
qilish va mustagqil o‘rganishga tayyorlash uchun asos yaratadi. Bola ertak orqali
hayotiy saboqlarni o‘rganadi, turli muammolarga yechim topishning ramziy
modellari bilan tanishadi. Shu orqali u o‘z tafakkurini anglashni, uni baholashni
va takomillashtirishni o‘rganadi. Ertaklar bolalarning nafaqat tafakkurini, balki
axloqiy ongini, ijtimoiy hissini va ijodiy salohiyatini ham rivojlantiradi. Natijada,

ertakterapiya maktabgacha yoshdagi bolalarda metakognitiv kompetensiyani
shakllantirishning tabiiy va samarali vositasiga aylanadi. U bolaning fikrlashini,
0‘z-0‘zini boshqarishini, refleksiv tafakkurini hamda his-tuyg‘ularni anglash
qobiliyatini rivojlantiradi. Shu sababli ertakterapiya zamonaviy pedagogik
jarayonning muhim yo‘nalishi sifatida nafaqgat psixologik rivojlanish, balki
shaxsiy kamolotning ham tayanch mexanizmini tashkil etadi.

Xulosa. Shunday qilib, ertakterapiya vositasida metakognitiv ko‘nikmalarni
rivojlantirish bolalarda tafakkur, nutq, emotsional sezgirlik va ijtimoiy
faollikning uyg“un o‘sishini ta’minlaydi. U bola shaxsining 0°z-0°‘zini anglash
va 0‘z faoliyatini ongli boshqarish bosqichiga chiqishiga yordam beradi. Ertak
orgali bolaning ichki olami uyg‘onadi, tafakkuri chuqurlashadi, hayotiy tajribani
anglash jarayoni tabiiy va quvonchli tus oladi. Shu bois ertakterapiya zamonaviy
psixologik-pedagogik amaliyotda bolani shaxs sifatida rivojlantirishning eng
samarali vositalaridan biri hisoblanadi. Ertakterapiya bolalarning psixologik
rivojlanishida muhim vosita bo‘lib, ularning metakognitiv tafakkurini, refleksiv
o‘zini anglashini va ijodiy qaror qabul qilish qobiliyatini rivojlantiradi. Ertak
asosidagi o‘yinlar orqali bola nafaqat ertak mazmunini tushunadi, balki o‘z
fikrini kuzatish, xatolarini tuzatish, yechim topish kabi yuqori darajadagi kognitiv
faoliyatni egallaydi. Shu bois ertakterapiya texnologiyasi maktabgacha ta’limda
metakognitiv rivojlanishning tabily psixopedagogik vositasi sifatida e’tirof
etiladi.

